भारत सरकार
पर्यटन मंत्रालय
राज्‍य सभा
लिखित प्रश्न सं0 +748
16 अगस्‍त, 2012/25 श्रावण, 1934 (शक) 
को दिया जाने वाला उत्तर
      विदेशी वित्‍तीय सहायता से पर्यटन का विकास 
+748. श्री रघुनन्‍दन शर्मा :
      क्या पर्यटन मंत्री यह बताने की कृपा करेंगे कि:
(क)   देश में पर्यटन के विकास के लिए राज्‍य सरकारों की सहायता करने हेतु कार्यान्‍वित की जा रही योजनाओं और कार्यक्रमों का ब्‍यौरा क्‍या है; 
(ख)   क्‍या देश में अनेक पर्यटन स्‍थलों को विदेशी वित्‍तीय सहायता से विकसित किया जा रहा है; 
(ग)   यदि हां, तो पिछले तीन वर्ष के दौरान वर्ष-वार और परियोजना-वार प्राप्‍त और उपयोग की गई सहायता सहित तत्‍संबंधी ब्‍यौरा क्‍या है; 
(घ)   क्‍या सरकार ने मध्‍य प्रदेश में किसी अन्‍य स्‍थान या किसी पर्यटन स्‍थल को विकसित करने के रूप में पहचान की है; और
(ड.)   यदि हां, तो तत्‍संबंधी ब्‍यौरा क्‍या है? 
         उत्‍तर
                   पर्यटन मंत्रालय में राज्‍य मंत्री                                   (श्री सुल्‍तान अहमद)
(क) : मध्‍य प्रदेश सहित पर्यटन अवसंरचना परियोजनाओं की पहचान, विकास और कार्यान्‍वयन मुख्‍यत: राज्‍य सरकारों/संघ राज्‍य क्षेत्र (यूटी) प्रशासनों की जिम्‍मेदारी है । तथापि, पर्यटन मंत्रालय (एमओटी) प्राथमिकीकरण बैठकों में उनके साथ परामर्श से पहचान की गई पर्यटन परियोजनाओं के लिए योजना दिशा-निर्देशों के अनुपालन, पारस्‍परिक प्राथमिकता और निधियों की उपलब्‍धता की शर्त पर केन्द्रीय वित्‍तीय सहायता (सीएफए) प्रदान करता है । 
पर्यटन मंत्रालय द्वारा पर्यटन अवसंरचना विकास के लिए जिस मुख्‍य योजना के तहत राज्‍यों/संघ राज्‍य क्षेत्र प्रशासनों को केंद्रीय वित्‍तीय सहायता प्रदान की जाती है, वह ‘’गंतव्‍यों और परिपथों के लिए उत्‍पाद/अवसंरचना विकास’’ योजना है । 
(ख) और (ग) : अजंता-एलोरा संरक्षण और पर्यटन विकास परियोजना के चरण-II के लिए जापान इंटरनेशनल कोऑपरेशन एजेंसी (जेआईसीए) के साथ 7331 मिलियन येन (लगभग 299 करोड़ रूपए) के बराबर की राशि का एक ऋण समझौता किया गया । पिछले तीन वर्षों के दौरान और इस वित्‍तीय वर्ष में 30.11.2011 तक 133.56 करोड़ रू. की कुल राशि का उपयोग किया जा चुका  है ।
उत्‍तर प्रदेश राज्‍य में बौद्ध परिपथ के विकास के लिए 9495 मिलियन जापानी येन (लगभग 395.63 करोड़ रूपए) के ऋण के लिए जेआईसीए के साथ एक ऋण समझौता किया गया । इस परियोजना के लिए जेआईसीए के परामर्श से परियोजना प्रबंधन परामर्शदाता (पी.एम.सी.) के चयन की प्रक्रिया जारी है । 
(घ) और (ड.) : पर्यटन मंत्रालय ने प्रत्‍येक राज्‍य (पूर्वोत्‍तर राज्‍यों को छोड़कर) और संघ राज्‍य क्षेत्र (यूटी) में पर्यटन परिपथों की पहचान करने के लिए एक राष्‍ट्रीय स्‍तर के परामर्शदाता (एनएलसी) की नियुक्‍ति की है । मध्‍य प्रदेश के लिए एन एल सी द्वारा निम्‍नलिखित परिपथों की पहचान की गई है :- 
(i) ग्‍वालियर-शिवपुरी-ओरछा-झांसी-खजुराहो
(ii) जबलपुर-बांधवगढ़-अमरकंटक-बिलासपुर 
(iii) भोपाल-सांची-भोजपुर-इटारसी-भीमबेटका-सतपुड़ा-पचमढ़ी 
(iv) उज्‍जैन-इंदौर-ओंकारेश्‍वर-महेश्‍वर-मांडू 
********
